
(ᐊᖏᕈᑕᐅᔪᖅ ᓄᕕᐱᕆ 11, 2007) 
 
ᑲᒥᓯᓇᐅᔪᖅ ᓄᓇᕗᒻᒥ, ᑖᒃᑯᓄᖓ ᖃᐅᔨᑲᖅᑕᐅᓯᒪᓂᖓᓂᒃ ᐅᖃᐅᔭᐅᓯᒪᓂᕐᒧᓪᓗ 
ᒪᓕᒐᓕᐅᖅᑎᒃᑯᓐᓄᑦ, ᐅᑯᓂᖓ ᐊᑐᓕᖅᑎᑦᑎᓂᐊᖅᐳᖅ:  
 
1. ᑖᓐᓇ ᑮᓇᔭᓕᐊᓄᑦ ᑖᒃᓰᔭᕐᓂᕐᒧᑦ ᐱᖁᔭᖓ ᐋᖅᑭᒋᐊᖅᑕᐅᕗᖅ ᑖᑉᓱᒧᖓ ᐱᖁᔭᕐᒧᑦ.  
 
2. ᐃᓚᖓᑦ 2.11 ᐲᖅᑕᐅᕗᖅ ᐊᒻᒪ ᑖᒃᑯᐊ ᐊᑖᓃᑦᑐᑦ ᐃᓚᔭᐅᑉᓗᑎᒃ:  
 
ᖃᑉᓯᐅᓂᖓ ᑖᒃᓯᓄᑦ ᐊᑭᓕᒐᒃᓴᖅ 2005-ᒥ ᑖᒃᓰᔭᓕᕆᕝᕕᖓᓂᒃ  
2.11. (1) ᑖᒃᓯᓄᑦ ᐊᑭᓕᒐᒃᓴᖅ ᒪᓕᒡᓗᒍ ᑖᓐᓇ ᐃᓚᖓᑦ 2005-ᒧᑦ ᑐᕌᖓᔪᖅ 
ᑖᒃᓰᔭᓕᕆᔾᔪᑎᖓᓂᒃ ᐊᑕᐅᓯᕐᒧ ᐃᓄᖕᒧᑦ ᑮᓇᐅᔭᓕᐊᖏᑦ ᑖᒃᓰᔭᕈᑎᖏᓐᓄᑦ ᐅᕝᕙᓘᓐᓃᑦ 
ᑖᒃᓰᔭᖅᑕᐅᔪᓐᓇᕐᓂᖏᑦ ᑮᓇᐅᔭᓕᐊᖏᑦ ᑲᓇᑕᐅᑉ ᐃᓗᐊᓂ, ᐃᓛᒃᑰᖅᓯᒪᔪᑦ ᑕᐅᑐᒡᓗᒋᑦ, 
ᓇᓗᓇᐃᖅᑕᐅᓯᒪᓂᓕᒃ ᐱᓕᕆᕝᕕᒋᔭᑦᑎᓐᓂᒃ ᐃᒫᒃ “ᖃᑉᓯᐅᓂᖓᑦ ᑖᒃᓰᔭᖅᑕᐅᔪᓐᓇᖅᑐᖅ”, 
ᐃᒪᐃᑉᐳᖅ:  

(a) ᖃᑉᓯᐅᓂᖓ ᑖᒃᓯᓄᑦ ᐅᖓᑖᓅᕈᑎᙱᑉᐸᑦ $35,595, 4 ᐳᓴᓐᑎᓂᒃ 
ᖃᑉᓯᐅᓂᖓ ᑖᒃᓰᔭᖅᑕᐅᔪᓐᓇᖅᑐᓄᑦ;  

(b) ᖃᑉᓯᐅᓂᖓ ᑖᒃᓯᓄᑦ ᐅᖓᑖᓅᕈᑎᒍᓂ $35,595 ᐊᒻᒪ 
ᐅᖓᑖᓅᕈᔾᔨᙱᓪᓗᓂ $71,190 $1,424-ᓂ ᐃᓚᓗᒍ 7.0 ᐳᓴᓐᑎᓂᒃ 
ᖃᑉᓯᐅᓂᖓᓂᙶᕐᓗᓂ ᑕᐃᒫᒃ ᖃᑉᓯᐅᓂᖓ ᑖᒃᓰᔭᖅᑕᐅᔪᓐᓇᖅᑐᖅ 
ᐅᖔᑖᓅᕈᑎᒍᓂ $35,595;  

(c) ᖃᑉᓯᐅᓂᖓ ᑖᒃᓰᔭᖅᑕᐅᔪᓐᓇᕐᓂᖓ ᐅᖓᑖᓅᕈᑎᒃᐸᒃ $71,190 ᐊᒻᒪ 
ᐅᖓᑖᓅᕈᑎᙱᓪᓗᓂ $115,739, $3,915-ᓂ ᐃᓚᖃᑕᐅᓗᒍ 9 ᐳᓴᓐᑎ 
ᑕᐃᑲᙵᑦ ᖃᑉᓯᐅᓂᖓᓂᒃ ᑖᒃᓰᔭᖅᑕᐅᔪᓐᓇᕐᓂᖓ ᐅᖓᑖᓅᕈᔾᔨᒍᓂ 
$71,190; ᐅᕝᕙᓘᓐᓃᑦ  

(d) ᖃᑉᓯᐅᓂᖓ ᑖᒃᓰᔭᖅᑕᐅᔪᓐᓇᖅᑐᓂᒃ ᐅᖓᑖᓅᕈᔾᔨᒍᓂ $115,739-ᓂ, 
$7,925 ᐃᓚᖃᑕᐅᓗᒍ 11.5 ᐳᓴᓐᑎ ᑕᐃᑲᙵᑦ ᖃᑉᓯᐅᓂᖓᑦ 
ᑖᒃᓰᔭᖅᑕᐅᔪᓐᓇᕐᓂᕆᔭᖓᓂᒃ ᐅᖓᑖᓅᕈᔾᔨᒍᓂ $115,739-ᓂ.  

 
ᖃᑉᓯᐅᓂᖓ ᑖᒃᓯᓄᑦ ᐊᑭᓕᒐᒃᓴᖅ 2006-ᒥ ᐊᒻᒪ ᒪᓕᖕᓂᐊᖅᑐᓂᒃ ᐅᑭᐅᓂᒃ ᑖᒃᓯᓕᕆᔾᔪᑎᖏᓐᓄᑦ  

(2) ᑖᒃᓯᓄᑦ ᐊᑭᓕᒐᒃᓴᖅ ᒪᓕᒡᓗᒍ ᑖᓐᓇ ᐃᓚᖓᑦ ᑐᕌᖓᔪᖅ 2006-ᒧᑦ ᐊᒻᒪ 
ᒪᓕᖕᓂᐊᖅᑐᓂᒃ ᑖᒃᓯᓕᕆᓂᕐᒧᑦ ᐅᑭᐅᓂᒃ ᐊᑕᐅᓯᕐᒧᑦ ᐃᓄᖕᒧᑦ ᑖᒃᓰᔭᖅᑕᐅᔭᕆᐊᓕᖕᓂ 
ᑮᓇᐅᔭᓕᐊᖏᓐᓂᒃ ᐅᕝᕙᓘᓐᓃᑦ ᑖᒃᓰᔭᖅᑕᐅᔭᕆᐊᓕᖕᓂ ᑮᓇᐅᔭᓕᐊᖏᓐᓂᒃ ᑲᓇᑕᐅᑉ ᐃᓗᐊᓂ, 
ᐃᓛᒃᑯᑦ ᑕᐅᑐᒡᓗᒋᑦ, ᓇᓗᓇᐃᖅᑕᐅᓯᒪᔪᖅ ᑖᑉᓱᒧᖓ ᐱᓕᕆᕝᕕᒧᑦ ᐃᒫᒃ “ᖃᑉᓯᐅᓂᖓ 
ᑖᒃᓰᔭᖅᑕᐅᓂᖓ”, ᐃᒪᐃᑉᐳᖅ:  

(a) ᖃᑉᓯᐅᓂᖓ ᑖᒃᓰᔭᖅᑕᐅᔭᕆᐊᓕᖕᓂ ᐅᖓᑖᓅᕈᔾᔨᖏᑉᐸᑦ $36,378-ᓂ, 
4 ᐳᓴᓐᑎᓂᒃ ᖃᑉᓯᐅᓂᖓᓂᒃ ᑖᒃᓰᔭᖅᑕᐅᔭᕆᐊᓕᖕᓂ;  

(b) ᖃᑉᓯᐅᓂᖓ ᑖᒃᓰᔭᖅᑕᐅᔭᕆᐊᓕᖕᓂ ᐅᖓᑖᓅᕈᔾᔨᒃᐸᒃ $36,378-ᓂ ᐊᒻᒪ 
ᐅᖓᑖᓅᕈᔾᔨᖏᓪᓗᓂ $72,756-ᓂ, $1,455 ᐃᓚᖃᑕᐅᓗᒍ 7 

ᐳᓴᓐᑎᓂᒃ ᖃᑉᓯᐅᓂᖓ ᑕᐅᑐᒡᓗᒍ ᑖᒃᓰᔭᖅᑕᐅᔭᕆᐊᓕᖕᓂ 
ᐅᖓᑕᐅᔾᔨᒃᐸᑦ $36,378-ᓂ;  

(c) ᖃᑉᓯᐅᓂᖓ ᑖᒃᓰᔭᖅᑕᐅᔭᕆᐊᓕᒃ ᐅᖓᑖᓅᕈᑎᒃᐸᑦ $72,756 ᐊᒻᒪ 
ᐅᖓᑖᓅᕈᔾᔨᖏᓪᓗᓂ $118,285-ᓂ, $4,002 ᐃᓚᒃᑲᓐᓂᕐᓗᒍ 9 
ᐳᓴᓐᑎᓂᒃ ᖃᑉᓯᐅᓂᖓᓂ ᑖᒃᓰᔭᖅᑕᐅᔭᕆᐊᓕᖕᓂ ᐅᖓᑖᓅᕈᑎᒍᓂ 
$72,756; ᐅᕝᕙᓘᓐᓃᑦ  

(d) ᖃᑉᓯᐅᓂᖓ ᑖᒃᓰᔭᖅᑕᐅᔭᕆᐊᓕᒃ ᐅᖓᑖᓅᕈᑎᒃᐸᑦ $118,285, $8,099 
ᐃᓚᒃᑲᓐᓂᕐᓗᒍ 11.5 ᐳᓴᓐᑎᓂᒃ ᖃᑉᓯᐅᓂᖓ ᑖᒃᓰᔭᖅᑕᐅᔭᕆᐊᓕᖕᓂ 
ᐅᖓᑖᓅᕈᑎᒍᓂ $118,285-i.  

 
3. (1) ᐃᓚᒃᑲᓐᓂᖓᓂ ᑎᑎᕋᖅᓯᒪᔪᒥ 2.13(1) ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ 
“,2.23”.  
 

(2) ᐃᓚᒃᑲᓐᓂᖓᓂ ᑎᑎᕋᖅᓯᒪᔪᒥ 2.13(5)-ᒥ ᐲᖅᑕᐅᕗᖅ.  
 
4. ᐃᓚᒃᑲᓐᓂᖓ 2.23 ᐲᖅᑕᐅᕗᖅ ᐊᒻᒪ ᐊᑖᓃᑦᑐᖅ ᐃᓚᔭᐅᕗᖅ:  
 
ᐋᓐᓂᐊᖅᑐᓕᕆᓂᕐᒧᑦ ᐊᑭᓕᒃᓴᓄᑦ ᐊᑐᒐᒃᓴᖅ  
2.23. (1) ᐃᓚᖓᑦ 118.2 ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᑦ ᐊᑐᕐᓂᖃᖅᐳᖅ ᐱᔾᔪᑎᖏᓐᓂᒃ 
ᑖᑉᓱᒪ ᐱᖁᔭᕐᒧᑦ, ᑭᓯᐊᓂ ᑕᐃᒃᑯᐊ ᐅᖃᐅᓯᐅᔪᑦ “ᓈᒻᒪᓛᖑᔪᓂᒃ ᐳᓴᓐᑎᓄᑦ” ᐃᓚᖓᓃᑦᑐᒥᒃ 
ᐅᖃᓕᒫᖅᑕᐅᔭᕆᐊᖃᖅᐳᖅ ᐅᖃᐅᑕᐅᓗᓂ ᐃᒫᒃ “ᓈᒻᒪᓛᖑᔪᓂᒃ ᐳᓴᓐᑎᓄᑦ” ᑐᑭᓕᐅᖅᑕᐅᓯᒪᔪᖅ 
ᐃᓚᖓᓂᒃ 2.1-ᒥ. 
 
ᐊᕐᕌᒍᑕᒫᖅ ᐋᖅᑭᒋᐊᖅᑕᐅᓂᖏᑦ ᐊᑐᖅᑕᐅᓂᐊᕐᒥᔪᑦ  

(2) ᑕᐃᒫᓪᓚᑦᑖᕋᓗᐊᕐᒪᖔᑦ, ᐃᓚᖓᑦ 118.2 ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᑦ 
ᐊᑐᕐᓂᖃᖅᐳᖅ ᓇᓕᒥᐊᖓᓂᒃ ᐋᖅᑭᒋᐊᕈᑎᓂᒃ ᒪᓕᒡᓗᒍ ᐃᓚᖓᑦ 117.1 ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᖁᔭᖓᓂᒃ.  
 
ᐊᑐᖅᑕᐅᓂᖓ  

(3) ᑖᓐᓇ ᐃᓚᖓᑦ ᐊᑐᕐᓂᖃᖅᐳᖅ ᑐᕌᖓᔪᒧᑦ 2004-ᒧᑦ ᐊᒻᒪ ᒪᓕᖕᓂᐊᖅᑐᓄᑦ 
ᑖᒃᓯᓕᕆᓂᕐᒧᑦ ᐊᕐᕌᒍᖏᓐᓂᒃ.  
 
5. ᐃᓚᖓᑦ 2.32 ᐱᖅᑕᐅᕗᖅ ᐊᒻᒪ ᑖᓐᓇ ᐃᓚᔭᐅᑉᓗᓂ:  
 
ᐲᔭᐃᕝᕕᐅᓂᖏᑦ ᑖᒃᓰᔭᖅᑕᐅᔪᓐᓇᖅᑐᓄᑦ ᐃᓚᒋᔭᐅᖃᑕᐅᔾᔪᑎᓂ.  
 2.32 (1) ᐃᓚᖓᑦ 121 ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᓂᒃ ᐊᑐᕐᓂᖃᖅᐳᖅ ᐱᔾᔪᑎᖏᑦᑕ ᑖᑉᓱᒪ 
ᐱᖁᔭᐅᑉ, ᑭᓯᐊᓂ ᑕᐃᑲᓂ ᐃᓚᖓᓂᒃ ᑐᕌᖓᔪᒧᑦ “2/3”-ᓚᓯᒪᔪᒧᑦ ᐊᒻᒪ “11/18”-ᓚᓯᒪᔪᒧᑦ 
ᐅᖃᓕᒫᖅᑕᐅᓂᐊᖅᑐᑦ ᐃᒪᐃᓕᖓᓗᓂ “20%”-ᒥ.  
 
ᐊᑐᖅᑕᐅᓂᖓ  

(2) ᐃᓚᒃᑲᓐᓂᖓᓂᒃ ᑎᑎᕋᖅᓯᒪᓂᕐᒥ (1) ᐊᑐᕐᓂᖃᖅᐳᖅ ᑐᕌᖓᓗᓂ 2006 ᐊᒻᒪ 
ᒪᓕᖕᓂᐊᖅᑐᓄᑦ ᑖᒃᓯᓕᕆᓂᕐᒧᑦ ᐊᕐᕌᒍᖏᓐᓂᒃ. 

6. (1) ᐃᓚᖓᑦ 2 ᐃᓱᒪᒋᔭᐅᕗᖅ ᐊᑐᓕᖅᑎᑕᐅᓯᒪᓂᕋᖅᑕᐅᑉᓗᓂ ᔮᓄᐊᕆ 1. 2005-
ᖑᑎᓪᓗᒍ.  
 

(2) ᐃᓚᒃᑲᓐᓂᖓ ᑎᑎᕋᖅᓯᒪᔪᖅ 3(1) ᐊᒻᒪ ᐃᓚᖓᑦ 4 ᐃᓱᒪᒋᔭᐅᕗᑦ 
ᐊᑐᓕᖅᑎᑕᐅᓯᒪᓂᕋᖅᑕᐅᑉᓗᑎᒃ ᔮᓄᐊᕆ 1, 2004.  
 

(3) ᐃᓚᖓᑦ 5 ᐃᓱᒪᒋᔭᐅᕗᖅ ᐊᑐᓕᖅᑎᑕᐅᓯᒪᓂᕋᖅᑕᐅᑉᓗᓂ ᔮᓄᐊᕆ 1, 2006.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

